
Parashuramakritam Shri Krishna Stotram

ಪರಶುರಾಮಕೃತಂ ಶ್ರೀಕೃಷ್ಣಸ್ತೋತ್ರಂ

ಪರಶುರಾಮುವಾಚ .

ನಮೋ ನಮಃ ಕಾರಣವಿಗ್ರಹಾಯ ಪ್ರಪನ್ನಪಾಲಾಯ ಸುರಾರ್ತ್ತಿಹಾರಿಣೇ .

ಬ್ರಹ್ಮೇಶವಿಷ್ಣ್ವಿಂದ್ರಮುಖಸ್ತುತಾಯ ನತೋಽಸ್ಮಿ ನಿತ್ಯಂ ಪರಮೇಶ್ವರಾಯ .. 2,

37.15..

ಯಂ ವೇದವಾದೈರ್ವಿವಿಧಪ್ರಕಾರೈರ್ನಿರ್ಣೇತುಮೀಶಾನಮುಖಾ ನ ಶಕ್ನುಯುಃ .
ತಂ ತ್ವಾಮನಿರ್ದೇಶ್ಯಮಜಂ ಪುರಾಣಮನಂತಮೀಡೇ ಭವ ಮೇ ದಯಾಪರಃ .. 2,
37.16..

ಯಸ್ತ್ವೇಕ ಈಶೋ ನಿಜವಾಂಚ್ಛಿತಪ್ರದೋ ಧತ್ತೇ ತನೂರ್ಲೋಕವಿಹಾರ ರಕ್ಷಣೇ .

ನಾನಾ ವಿಧಾ ದೇವಮನುಷ್ಯತಿರ್ಯಗ್ಯಾದಃ ಸು ಭೂಮೇರ್ಭರವಾರಣಾಯ .. 2,

37.17..

ತಂ ತ್ವಾಮಹಂ ಭಕ್ತಜನಾನುರಕ್ತಂ ವಿರಕ್ತಮತ್ಯಂತಮಪೀಂದಿರಾದಿಷು .

ಸ್ವಯಂ ಸಮಕ್ಷಂವ್ಯಭಿಚಾರದುಷ್ಟಚಿತ್ತಾಸ್ವಪಿ ಪ್ರೇಮನಿಬದ್ಧಮಾನಸಂ .. 2, 37.18..

ಯಂ ವೈ ಪ್ರಸನ್ನಾ ಅಸುರಾಃ ಸುರಾ ನರಾಃ ಸಕಿನ್ನರಾಸ್ತಿರ್ಯಗಯೋನಯೋಽಪಿ ಹಿ
.

ಗತಾಃ ಸ್ವರೂಪಂ ನಿಖಲಂ ವಿಹಾಯ ತೇ ದೇಹಸ್ತ್ರ್ಯಪತ್ಯಾರ್ಥಮಮತ್ವಮೀಶ್ವರ .. 2,

37.19..

ತಂ ದೇವದೇವಂ ಭಜತಾಮಭೀಪ್ಸಿತಪ್ರದಂ ನಿರೀಹಂ ಗುಣವರ್ಜಿತಂ ಚ .

ಅಚಿಂತ್ಯಮವ್ಯಕ್ತಮಘೌಘನಾಶನಂ ಪ್ರಾಪ್ತೋಽರಣಂ ಪ್ರೇಮನಿಧಾನಮಾದರಾತ್
.. 2, 37.20..

ತಪಂತಿ ತಾಪೈರ್ವಿವಿಧೈಃ ಸ್ವದೇಹಮನ್ಯೇ ತು ಯಜ್ಞೈರ್ವಿವಿಧೈರ್ಯಜಂತಿ .

ಸ್ವಪ್ನೇಽಪಿ ತೇ ರೂಪಮಲೌಕಿಕಂವಿಭೋ ಪಶ್ಯಂತಿ ನೈವಾರ್ಥನಿಬದ್ಧವಾಸನಾಃ .. 2,

37.21..

ಯೇ ವೈ ತ್ವದೀಯಂ ಚರಣಂ ಭವಶ್ರಮಾನ್ನಿರ್ವಿಣ್ಣಚಿತ್ತಾ ವಿಧಿವತ್ಸ್ಮರಂತಿ .

ನಮಂತಿ ಭಕ್ತ್ಯಾಥ ಸಮರ್ಚಯಂತಿ ವೈ ಪರಸ್ಪರಂ ಸಂಸದಿ ವರ್ಣಯಂತಿ .. 2, 37.22..

ತೇನೈಕಜನ್ಮೋದ್ಭವಪಂಕಭೇದನಪ್ರಸಕ್ತಚಿತ್ತಾ ಭವತೋಂಽಘ್ರಿಪದ್ಮೇ .

ತರಂತಿ ಚಾನ್ಯಾನಪಿ ತಾರಯಂತಿ ಹಿ ಭವೌಷಧಂ ನಾಮ ಸುಧಾ ತವೇಶ .. 2, 37.23..

ಪರಶುರಾಮಕೃತಂ ಶ್ರೀಕೃಷ್ಣಸ್ತೋತ್ರಂ

ಅಹಂ ಪ್ರಭೋ ಕಾಮನಿಬದ್ಧಚಿತ್ತೋ ಭವಂತಮಾರ್ಯಂ ವಿವಿಧಪ್ರಯತ್ನೈಃ .
ಆರಾಧಯಂ ನಾಥ ಭವಾನಭಿಜ್ಞಃ ಕಿಂ ತೇ ಹ ವಿಜ್ಞಾಪ್ಯಮಿಹಾಸ್ತಿ ಲೋಕೇ .. 2, 37.24..
ಇತಿ ಬ್ರಹ್ಮಾಂಡಪುರಾಣೇ ಮಧ್ಯಭಾಗೇ ಸಪ್ತತ್ರಿಂಶಾಧ್ಯಾಯಾಂತರ್ಗತಂ
ಪರಶುರಾಮಕೃತಂ ಶ್ರೀಕೃಷ್ಣಸ್ತೋತ್ರಂ ಸಮಾಪ್ತಂ .

ಬ್ರಹ್ಮಾಂಡಪುರಾಣ .ಮಧ್ಯಭಾಗ .ಉಪೋದ್ಧಾತ .ಅಧ್ಯಾಯ 37/15-24..

brahmANDapurANa . madhyabhAga . upoddhAta . adhyAya 37/15-24..

